
Die wêreldbekersokkerskouspel is so te sê verby en was dit nie 'n 
skouspel nie.  Daar was baie geleentheid vir ons fotograwe om 
groot plesier hieruit te put en nog baie duisende foto's tot jou 
versameling van foto's te voeg.  Dit is nou as jy nie ek was nie, 
want van al my goeie voornemens om ten minste 2 tot 3 keer die 
stad in te vaar met my kamera het toe net mooi niks van gekom 
nie en ja, ek weet ek kan niemand anders as myself blameer nie. 
 Ek sien baie uit na ons 'toeskouer' kompetisie want dit beloof om 
'n skouspel van kleure en gesigte te wees asook goeie diepte van 
veld met baie emosie en spontaneïteit. 

  
Ek het so 'n draai gaan maak in die Suidelike Drakensberg en 
toe sommer deur Clarens gery en ook later 'n dag daar 
spandeer.  Die komende PSSA kongres gaan in 'n pragtige 
omgewing wees en ek beny julle wat dit gaan bywoon.  Hier is 
so 'n paar foto's van 'n taamlike geel Clarens en omgewing 
net om julle lus te maak.  Teen die tyd wat die kongres 
plaasvind gan die plek 'n heel ander 'groen' baadjie aanhê en 
dan behoort dit eers mooi daar te wees.  Dit is werklik 'n 
skilderagtige plekkie met heerlike bier, eetplekke, kuierplekke 
en baie fotos geleenthede. 
 

Ons vorige kompetisie waar ons eie klublede beoordeel het, het 
baie goed afgeloop en alhoewel daar baie senuwees onder die 
beoordelaars (en dalk deelnemers ook) was, was die gemiddelde 
punte baie in lyn met vorige kompetisies.  Ons almal het en gaan 
ook nog heelwat baat vind hieruit en ek wil graag die almal wat 
beoordeel het en diegene wat dit later ook gaan doen sterkte 
toewens en sê om te onthou dat dit nie altyd 'n 
benydenswaardige taak is nie en ek dink julle het julle goed van 
jul taak gekwyt. 

 
Die laaste helfte van die jaar se kompetisie temas hou baie belofte in en gaan lekker geleenthede 
bied heelwat uitdagings aan ons fotograwe stel om dit wat ons al geleer het te gaan toepas, veral 
met inagneming van die kompetisie kriteria.  Ek wonder soms hoekom doen ons fotografie en dan 
kom dit altyd terug na my toe - omdat dit lekker 
is en ons met ons foto's 'n storie kan vaslê om 
met ander te deel, daarom is emosie wat 
vasgevang is 'n foto altyd baie lekker en ons 
moet nooit vergeet van die plesier wat dit aan 'n 
mens verskaf om dit te kon sien, vaslê EN deel 
met ander nie.  
 
Geniet die nuusbrief en ook die betrokkenheid by die klub en moenie vergeet om gereeld op ons 
'facebook' groep in te gaan en deel te neem aan die besprekings nie. 
  
Groetnis tot 'n volgende keer. 
 
Nico Ras 
Voorsitter 

Kompetisie Uitslae Opsomming 
Datum 22 June 2010 

Tema Herfs 

Beoordelaar TAF Paneel 

 

KATEGORIE WENNERS 
Print Vas Manie Wessels Uitverkorene 

Print Oop Manie Wessels Blosende Voete 

Digitaal Vas Derick Nel Land van Goud 

Digitaal Oop Hugo Naude Kruispad 

 

PRINTS 
Inskrywings per 
kategorie 

Aantal 
inskrywings Geen Brons Silwer Goud 

Totale 
punt 

Gemiddelde 
punt 

Vas 10 
 

 1 5 4 197 19.70 

Oop 8 
 

  1 7 172 21.50 

Totaal 18 0 1 6 11 369 20.60 

 
DIGITALE BEELDE 

Inskrywings per 
kategorie 

Aantal 
inskrywings Geen Brons Silwer Goud 

Totale 
punt 

Gemiddelde 
punt 

Vas 41 
  

17 24 863 21.05 

Oop 37 
 

1 8 28 815 22.03 

Totaal 78 0 1 25 52 1678 21.54 

        
        

STER WENNERS 

1-ster 

Print Vas Tracy-Lee Anderson [18 punte] 

Print Oop Nicoleen Coetzee [22 punte] 

Digitaal Vas Riaan Victor [26 punte] 

Digitaal Oop Anlie Botha [25 punte] 

2-ster 

Print Vas Derick Nel [20 punte] 

Print Oop Marelize Van Rooyen [21 punte] 

Digitaal Vas Derick Nel [26 punte] 

Digitaal Oop Hugo Naude [27 punte] 

3-ster 

Print Vas Nico Ras [16 punte] 

Print Oop Nico Ras [23 punte] 

Digitaal Vas Hannelore Seifart [26 punte] 

Digitaal Oop Hannelore Seifart [27 punte] 

4-ster 

Print Vas Manie Wessels [27 punte] 

Print Oop Manie Wessels [27 punte] 

Digitaal Vas Esmari Wium [26 punte] 

Digitaal Oop Manie Wessels [24 punte] 

5-ster 

Print Vas   

Print Oop   

Digitaal Vas   

Digitaal Oop   

Meesters 

Print Vas   

Print Oop   

Digitaal Vas   

Digitaal Oop   

Exif Data 

Titel Uitverkorene 

Fotograaf Manie Wessels 

Kamera Nikon D90 

Lens 18 - 55mm 

Fokale Lengte 18mm 

Iso 200 

F-stop f8 

Beligting 1/8ste van 'n sekonde 

Waar geneem? In my agterplaas 

Beskrywing 

My idee was om 'n perfek gevormde blaar tussen 'n klomp 
stukkende blare te laat uitstaan.  Daarom die blaar in die 
raam met rondom dit net 'n klomp ander(meesal stukkende) 
blare. 

Exif Data 

Titel Blosende Voete 

Fotograaf Manie Wessels 

Kamera Nikon D90 

Lens 35mm "prime lens" 

Iso 200 

F-stop f9.5 

Beligting 1/200ste van 'n sekonde 

Waar geneem? In my huis 

Beskrywing 

Het bietjie ge-eksperimenteer met die blom en die bene in 
die visnetkouse en op die ou end die idee gekry.  Het ook 
'n los stande flash weg van die kamera gebruik om meer 
beligting van die sykant af te kry. 

Exif Data 

Titel Land van Goud 

Fotograaf Derick Nel 

Kamera Canon EOS 7D 

Lens Canon EF 70-200mm f/2.8 L IS USM 

Iso 100 

F-stop f4.5 

Beligting 1/400ste van ón sekonde 

Waar geneem? Plaas - Tokara, Helshoogte, Stellenbosch 

Beskrywing 
Die foto is baie laat in die middag geneem, die lyne en die 
kleure was vir my baie treffend en neem dit toe af. 

 
 

 
 
 


